TANZANIE

LYDENDE, ONWRIKBARE DIENARRS

"Dink aan die gevangenes asof julle medegevangenes is." Heb 13:3







“EK HET MY ARMS GEBRUIK OM DIE LEM TE KEER; EN DIT IS HOE HULLE MY GESNY HET.”

Een dag, kort na die egpaar se
huwelik, het 'n pastor by hulle deur
aangeklop en hulle genooi om sy
kerk die volgende Sondag te besoek.
Temistocres het ingestem.

Sondag het met ‘n reénbui begin,
maar Temistocres het vir sy vrou
gesé dat hulle hul belofte moet
nakom. God het hulle harte
tydens die diens aangeraak en
beide van hulle het ten volle
toegewyde volgelinge van
Christus geword.

Etlike jare later, tydens 'n
ander Sondagdiens, het hulle
pastor ‘n vurige preek gelewer
oor die behoefte vir gebed.
Veroordeel en verplig om
te reageer, het Temistocres
besluit om vir ses maande lank
elke aand, die hele nag lank,
by die kerk te bid. Hy en ander
kerklidmate het om 9nm of
10nm vir 'n gebedsdiens by die
kerk ontmoet, waarna ‘n paar
mense sou agterbly en beurte
maak om deur die nag te slaap
en te bid.

Die gebedsdienste het vir
ongeveer twee maande aangehou
toe 'n skoolonderwyser, genaamd
Dioniz, besluit het om by die groep
aan te sluit. Alhoewel hy 'n volgeling
van Christus was, was Dioniz nie baie
aktief in sy geloof nie; sy pa was 'n
Christen, maar sy ma was 'n ywerige
Moslem. Terwyl die nagtelike gebede
voortgesit is, het Dioniz 'n belofte
gemaak om saam met die groep te
bid. Vir Temistocres en sy pastor het
Dioniz se bywoning die krag van
gebed verseker.

Met 'n moskee, minder as 2
kilometer van die kerk af, het die
plaaslike Moslemgemeenskap die
Christene se gebedsbyeenkomste
opgemerk. Alhoewel Christene
hulle geloof openlik mag beoefen
in die meerderheid-Christelike
Tanzaniég, is Temistocres se dorp
naby die Ugandese grens en radikale
Moslems in die gebied sou af en toe
hul invloed uitoefen in die plaaslike
moskee. Tanzaniese Gelowiges,
veral bekeerlinge uit Islam, trotseer
soms vervolging in Moslemgebiede.

Aanvalle op huise en kerke is
moontlik en intense druk van
familielede is nie ongewoon nie.
Eendag tydens 'n vergadering by
die moskee, het 'n swerm bye die
gebou gevul en die diens ontwrig.
Sommige van die Moslems het die

A [slamiete het Temistocres en‘n vriend
aangeval terwyl hulle deurnag by die kerk
gebid het.

biddende Christene die skuld gegee
vir die inbreukmaking op hulle diens
en geglo dat die Christusvolgelinge
die moskee vervloek het.

Woede in die Moslemgemeenskap
teenoor die deurnag-gebedsgroep
het tot 'n punt van geweld
oorgegaan.

Aangeval

Temistocres het op 13 Oktober 2014

‘n kommerwekkende droom gehad
waarin hy in ‘n huis ingaan wat vol
Christene en Moslems was wat
aanbiddingsliedere saam gesing

het. In die middel van die huis 1é 'n
liggaam, toegedraai in 'n laken met 'n
helder lig wat daarop skyn.

Die volgende aand het Temistocres
sy pastor van die droom vertel terwyl
hulle saam na die biduur gestap het.
Tot verbasing het die pastor gesé
dat hy dieselfde nag ‘n soortgelyke
ervaring in sy droom gehad het.

“Miskien sal sommige Moslems

en sommige Christene dieselfde
begrafnis bywoon omdat dit ‘n nuwe
Gelowige van verskeie agtergronde
is,” het hy voorgestel.

Alhoewel beide die mans 'n
soortgelyke droom gehad het, het
hulle nie veel meer daarvan
gedink nie.

Later daardie aand is
Temistocres en Dioniz alleen
gelaat om deurnag te bid.
Terwyl Temistocres geslaap
het en Dioniz gebid het, het
Temistocres gedink dat hy nog
‘n droom gehad het, waarin hy
hierdie keer besig was om met
iemand te baklei en 'n lig het in
sy gesig geflikker.

Verskrik en deur die slaap,
het hy besef die nagmerrie is
werklik; ‘n man wat ‘n koplamp
dra was besig om ‘'n groot
kapmes na sy kop te swaai. 'n
Groep mans van die moskee
het gekom om almal wat by die
kerk was, aan te val.

Temistocres het gesukkel
om homself in sy deur die slaap
verdwaasdheid te verdedig terwyl
die koplamp in sy oé geflits het en die
aanvaller die kapmes wild geswaai
het.

“Ek het my arms gebruik om die lem
te keer; enditis hoe hulle my gesny
het,” onthou hy. Soos wat sy o€ by
die lig aangepas het, was Temistocres
geskok toe hy baie van die aanvallers
herken.

Toe voel hy hoe die Here met hom
praat. “Ek het ‘n stem hoor sé: ‘Neem
‘n klip!"” het hy gesé. “Toe het ek 'n
klip gevind en dit gegooi.” Die klip
het sy aanvaller teen die kop getref en
hom laat val.

Temistocres het ook ineengestort
en kon nie weer opstaan nie. Hy het
besef sy linkerbeen is erg beseer
en was net bokant sy enkel amper
afgesny. ‘n Ander man het hom
nog drie keer met 'n groot mes
geslaan voordat die aanvallers
weggehardloop het.

Op daardie oomblik het Temistocres
sy vriend Dioniz vir die laaste keer
lewendig gesien. Die aanvallers het

I A Links bo: Temistocres saam met sy vrou, Deborah, en ander familielede. Regs bo: Hy dien nou as leraar en lei sy vrou en drie dogters om in

geloof te groei.

hom op die kop geslaan en hy het
gesukkel om in die duisternis te
ontsnap. Hy het gestruikel en teen 'n
muur geval en toe naby die voorkant
van die kerk ineengestort en gesterf.

Oorlewing

Uit vrees dat die aanvallers kon
terugkeer, het Temistocres homself
stadig voortgesleep, half kruipend
en half glyend, by die kerkdeur uit,
oor die grond, deur ‘'n veld en op 'n
pad, waar hy gehoop het dat iemand
hom dalk sou vind. Hy het geglo dat
hy sou sterf en het tot God geroep:
“God, vergewe my! As daar enige iets
is wat ek teenoor U verkeerd gedoen
het, vergewe my en ontvang nou my
siel.”

Omstreeks 02:30 die oggend het 'n
vrou hom gevind en vir hom water
gebring. Sy het ook owerhede gebel,
wat hom uiteindelik na 'n hospitaal
geneem het. Temistocres se vrou,
Deborah, het later die oggend
gehoor dat haar man kritiek beseer
is en dat Dioniz vermoor is. Toe sy
by die hospitaal kom, was sy geskok
deur sy voorkoms. “Toe ons na
mekaar kyk, het ek begin huil,” het sy
gesé, “en hy het ook begin huil.”

Debora is toegelaat om
Temistocres slegs vir 'n kort tydjie te
sien en die dokters het nie vir haar
besonderhede oor sy toestand gegee
nie. Maar toe sy haar man se kamer
verlaat, het sy ‘n stem gehoor wat sé:
“Moenie vrees nie; Ek is by jou.”

Die polisie het later een van die

aanvallers, wat Temistocres erken
het, gearresteer nadat hulle, volgens
berigte, bloederige klere as bewyse
teen hom gevind het.

Kort nadat die verdagte gearresteer
is, het mense wat Deborah nie geken
het nie, kos en drinkgoed na die
hospitaal vir Temistocres gebring.
Toe sy op die punt was om vir haar
man bietjie sap te gee wat een van
die vreemdelinge gebring het, het
Debora aangevoel hoe die Heilige
Gees vir haar sé om dit nie vir hom te
gee nie.

Toe sy vra wie die sap gebring het,
het 'n man uit die kamer gehardloop.
Sy het toe verneem dat die man
familie was van een van Temistocres
se aanvallers en die polisie het later
bevestig dat die bottel sap gif bevat
het.

Later het iemand aangebied om
vir hulle geld te bring — waarskynlik
omkoopgeld om die aanklagte te laat
vaar — en 'n ander persoon het kos
aangebied wat hulle geglo besmet
was.

Die man wat vir aanranding
en moord gearresteer is, is op
onbekende redes vrygelaat en
Temistocres het sy aanvallers in die
stad gesien. Maar hy kies steeds om
aan hulle genade te betoon. “Hulle is
vergewe,” het hy gesé. “Ek weet

dat hulle nie geweet het wat hulle
doen nie, soos Jesus gesé het: ‘Vader,
vergewe hulle, want hulle weet nie
wat hulle doen nie.

Betoon Dankbaarheid

Nadat hy van die aanval gehoor het,
het 'n Frontlinie-Werker Temistocres
by die hospitaal besoek. SVM het
gehelp om vir sy mediese behoeftes,
insluitend 10 operasies, behandeling
vir veelvuldige infeksies en maande
van rehabilitasie, te betaal. “Dit is 'n
wonderwerk dat hy vandag hier is,”
het die Frontlinie-Werker gesé.

Temistocres het baie vroeg in sy
hospitalisasie begin oorweeg hoe hy
God kon dank dat Hy sy lewe bewaar
het. Terwyl hy behandeling ontvang
het, het hy gedink: “Hoe kan ons God
dank vir alles wat Hy vir ons gedoen
het?”

Sy antwoord was om nog een
beduidende verbintenis te maak.

Hy en Deborah het besluit om hul
grond aan die kerk te skenk as offer
van danksegging. Kerklidmate het
gehuil toe hulle van die geskenk hoor,
maar Temistocres se familielede het
gesukkel om te verstaan hoekom 'n
man met sulke ernstige beserings sy
waardevolste besitting sou weggee.
“My pa het vir my gesé: ‘Ek het
gehoor jy het die erf vir die pastor
aangebied,” het Temistocres gesé. “Ek
het my pa geantwoord: ‘Ek het dit nie
vir die pastor gegee nie, ek het my erf
vir die Here gegee.”

Omdat Temistocres en Deborah
voortdurend aanvallers in die dorp
gesien het, het hulle besluit om na ‘'n
ander area te trek vir hul veiligheid.
Frontlinie-Werkers het Temistocres
gehelp om 'n klein pluimvee-



I A Om hul dankbaarheid teenoor die Here uit te spreek, het Temistocres en Deborah
fondse van‘n suksesvolle besigheid gebruik om‘n kerk te bou.

onderneming te begin, aangesien hy
nie kon terugkeer na sy werk as bouer
nie. Die paartjie het kort daarna 'n
stuk grond gekoop met die opbrengs
van hul suksesvolle besigheid en 'n
nuwe kerk op die eiendom gebou.

Die kerk het 71 lidmate en 150
kinders wat dit gereeld bywoon.
“Temistocres is vir ons ‘n ware pastor,”
het een van die kerk se leiers tydens
‘n onlangse besoek gesé. “Wat jy hier
sien is vanweé sy liefde en sy hart.
Ons is lief vir hom en hy het ons lief.”

Benewens sy werk by die kerk, hoop
Temistocres om addisionele opleiding
oor die bediening aan Moslems te
ontvang. Hy wil aan hulle dieselfde
soort liefde betoon wat hy ontvang
het toe 'n pastor jare gelede die eerste
keer sy huis besoek het.

Temistocres en Deborah is
dankbaar vir God se voorsiening deur
die liggaam van Christus. “Ek dank
God vir hulle,” het sy gesé. “Ek vra God
om hulle oorvloedig te seén, want
die tyd toe ek hoop verloor het, het
hulle gekom. Hulle het in die situasie
ingegryp wat my weer opgelig het.”

Tydens 'n onlangse erediens, het
Temistocres in trane God direk vanaf
die preekstoel, gedank. “Asante,

Yesu,” het hy in Swahili gesé. “Dankie,
Jesus.” @

MEER KOSBAAR
AS GOUD

'n Pastor se familie gaan
met sy bediening voort na
sy moord deur plaaslike
Islamiete.

ie noordelike Tanzaniese stad
D van Geita is die tuiste van een

van die grootste goudmyne
in Afrika. Sy besige hoofstraat is
uitgelé met honderde winkels, wie se
eienaars verskeie goedere voor hul
winkels opstapel met die hoop om
verbygaande mynwerkers te lok om in
hul verdienste te deel.

Terwyl kompetisie tussen die
winkels voor die hand liggend en
intens is, is die wrywing tussen
Moslems en Christene in die streek
minder sigbaar. Godsdienstige
spanning het met tye gewelddadig
geword, soos op die dag toe Pastor
Mathayo Kibibi vermoor is.

Besigheid, Huwelik en Bediening
Mathayo het sy loopbaan in een van
die gebied se baie winkels, wat graan
per kilogram verkoop, begin. In 1988
is hy met een van sy gereelde klante
getroud, ‘n vrou genaamd Generosa
Kachila.

Alhoewel beide Mathayo
en Generosa in Christenhuise
grootgeword het, het hulle dieselfde
animistiese oortuigings as meeste
van die ander in hul dorp behou
en verskeie van hul gesinslede
het tekens getoon van demoniese
besetenheid. “Soms sou my susters
op eienaardige wyse verward
word,” het Generosa gesé, “en
ander stemme sou uit hulle kom.”
Sy het gesé haar susters het met tye
onbeheerbaar, selfs gewelddadig,
rondgeval. Toe, in 1997, het 'n
besoekende leraar haar susters tot
geloof in Christus gelei. Generosa
het gesé hulle was heeltemal genees
nadat hulle saam met die pastor
gebid het.

“ONS DANK GOD,
AL MAAK DIT SEER.”




Mathayo en Generosa het die
dramatiese verandering in hul
familie gesien en ook hul vertroue
in Christus geplaas en by 'n plaaslike
kerk aangesluit. Mathayo, begaafd
met natuurlike organiserende
vaardighede, was gou versoek
om die kerk se saakgelastigde
te wees. Hy het later 'n
Bybelskool bygewoon en in
2005 ‘n pastor geword en
Bybellesse in die kerk en by die
huis, onderrig.

“Hy was baie na aan die
kinders,” onthou Generosa.

“Soms sou hy hulle in die
Woord van God onderrig.

Hy het hulle ook geleer dat

as iemand teenoor jou iets
verkeerd doen, om nie wraak te
neem nie.”

Pastor Mathayo se lesse sou
binnekort getoets word.

Die Oproer

Vyandigheid tussen die
Moslem- en Christen-
gemeenskappe in Geita en
nabygeleé dorpe neem al vir
jare toe. Plaaslike Moslems het
Christene in 2007 probeer dwing
om hul diere volgens halaalprosesse
(gesanksioneer deur Islamitiese wet)
te laat slag. Die Christengemeenskap
het geweier.

‘n Tanzaniér-politikus het volgens
berigte op 13 Februarie 2013 gesé
dat volgens sy mening, almal
die halaalvereistes moet volg. Sy
kommentaar het geweld in die
gemeenskap aangehits en, soos
voorspel kon word, het 'n plaaslike
moskee kort daarna aangekondig
dat 'n Christenpastor 'n bok geslag
het sonder om vir die halaalproses te
betaal.

Generosa het gesé sy onthou toe sy
die aankondiging oor die luidspreker
gehoor het: “Christene word nie
toegelaat om hul eie diere te slag nie
en vandag het hulle dit hier gedoen!”
‘n Kort rukkie later het ‘'n bende
gevorm om die pastor te soek.

Oproeriges het Christenslagters se
winkels in die hoofstraat van die stad
aangeval en vleis op die pad gegooi
terwyl hulle geskree het dat dit
haram, of verbode, was.

Op pad om 'n paar huweliks-
lisensies te gaan haal, het Mathayo
direk in die chaos ingeloop. Alhoewel
hy nie betrokke was by die bok
wat geslag is nie, het een van die
oproeriges hom herken en geskree:

A Generosa saam met sommige van haar
kinders en een kleinkind. Haar jongste kind
(voorste ry in blou) was 4 maande oud toe
sy pa is vermoor.

“Daar is die pastor!”

Die bende het hom gegryp, hom
geslaan en hom met kapmesse
aangeval.

Uiteindelik het 'n vriend deur die
skare gebreek om Mathayo te help.
Generosa het gesé dat terwyl haar
man sterwend op straat gelé het, hy
vir sy vriend die name van aanvallers
kon gee wat hy herken het. En toe
sé hy: “Ek voel nie goed nie, ek gaan
binnekort sterf. Sorg asseblief vir my
gesin.” Hy het nooit sy bewussyn
herwin nie en ‘n paar dae later
onderweg na ‘n groter hospitaal,
gesterf.

Verpletter deur haar man se
moord, was Generosa bekommerd
dat die aanvallers dalk sou terugkeer
om haar en haar 11 kinders,
ouderdomme 4 maande tot 19 jaar,
dood te maak. ‘n Frontlinie-Werker
het spoedig haar kommer verlig
deur die gesin van noodskuiling te
voorsien.

Begin Oor

Sedert die aanval het Frontlinie-
Werkers die gesin met lewenskostes
gehelp, insluitend skoolfooie vir die
kinders. Generosa werk as ‘n boer
om vir haar gesin te sorg, maar hulle
het steeds met tye gesukkel.
Wanneer sy angstig word

oor hul situasie, herinner
Generosa haarself daaraan om
te vas en te bid. Sy het gesé
wanneer sy doen dit, God vir
haar vertroosting en verligting
bring.

Alhoewel dit baie pynlik was
om hulle pa te verloor, het die
kinders gesé hulle is dankbaar
dat hul aardse vader hulle
eerste aan hul Hemelse Vader
bekendgestel het. “Die kinders
het kalm gebly,” het Generosa
gesé. “Hulle het nie die behoefte
gehad om wraak te neem nie.
Hulle het gesé: ‘Goed, miskien
weet God hoekom dit gebeur
het en sal vir ons sorg.”

Generosa se oudste seun,
Valentine, het 'n Bybelskool deur
middel van ‘n beurs bygewoon. Na
sy graduering, het hy besluit om te
lewe en te werk waar hy sy ma, broers
en susters kon help ondersteun. Hy
bedryf ‘'n houtwerkstalletjie verderin
die pad af van waar sy pa vermoor is
en hy bly dankbaar vir Mathayo se lewe
en getuienis. Valentine volg sy pa se
voorbeeld deur maniere te soek om sy
Bybelskoolopleiding te gebruik terwyl
hy sy houtwerk doen. “Ek getuig in die
strate,” het hy gesé.

Generosa het gesé dat wanneer
sy nou aan Mathayo dink, onthou sy
hoe hulle saam die Here gedien het.
“Die herinneringe wat ek het is hoe
ons vir die siek mense, en mense met
probleme gebid het,” het sy gesé. “En
dit is 'n bediening wat ek steeds doen.”

Alhoewel een persoon vir Mathayo
se moord vervolg is, sien Generosa en
haar gesin af en toe ander persone wat
hulle glo by die aanval betrokke was.
Ten spyte van die risiko, het Generosa
en haar kinders hul daartoe verbind
om Mathayo se bediening voort te sit
- om Christus, ‘n skat meer kosbaar as
goud, aan almal in die Geita-streek, te
verkondig. @

www.ersecutionsa.or

Ep@e Vider,

Dankie vir die uiteindelike oorwinning wat ons in
Christus Jesus, ons Here, het.

Mag ons Tanzaniese Christenbroers en -susters, waar
hulle onder die lem van vervolging ly, deur U regverdige
hand onderhou word en mag hulle letsels U goedheid
en genade verkondig. Ons bid dat, terwyl hulle hul
onwrikbare geloof in U uitleef, hulle vervolgers tot
bekering sal kom deur die werking van U Heilige Gees.

Dankie Vader dat U vir die weeskinders en weduwees
onder ons vervolgde Christenfamilie voorsien. Mag hulle
voorbeelde van vergifnis teenoor diegene wat hulle

vaders en mans vermoor het, ons aanspoor tot groter

liefde en om aan ‘n wéreld wat toekyk te demonstreer
dat Christus meer kosbaar as goud is.

Ons dank U, Vader, vir die voorbeeld van hierdie
onwrikbare diensknegte en bid dat U aan hulle moed
en volharding ter wille van Christus, sal skenk. Beskerm
hulle van die bose en bemagtig hulle om standvastig
in die geloof te bly, met die wete dat hulle lyding net
vir ‘'n wyle is. Herstel, bevestig, versterk en vestig elkeen
van hulle terwyl hulle U dien.

Ariep.



GEhedeaghoek Junie/Julie 2023

JUNIE 2023

S 18 COMORE Bid vir die voltooiing van Bybelvertalings in moedertale.

M 19  SOEDAN Bid vir die volharding van pastors wat dikwels geteister en gearresteer word.

D 20 NIGERIE Bid vir die beskerming en vrede van Christenvroue en -kinders wat ontvoering vrees.
W 21  BROENEI Bid dat Christene wat die Evangelie verkondig, onopgemerk sal bly deur die godsdienspolisie.

D 22  TADJIKISTAN Bid vir Christene wat dikwels deur hulle families en bure verstoot word omdat hulle Christus volg.

V 23  BANGLADES)  Bid dat Christene die Evangelie moedig sal verkondig terwyl hulle die armes bedien.

S 24 KIRGISIE Bid dat Gelowiges in liefde sal verenig terwyl hulle werk om die Evangelie te bevorder.

S 25 KUBA Bid dat Christenleiers toegelaat sal word om buite die land te reis om bedieningshulpbronne te ontvang.
M 26  CHINA Bid dat beperkings opgehef sal word sodat kerkleiers met hulle gemeentes kan vergader.

D 27 SIRIE Bid vir krag vir Pastor Zaki wat aan diegene bedien wat deur oorlog en ekonomiese onstabiliteit ontwortel is.
W 28  TURKYE Bid vir die volharding van Christenleiers wat toenemende regeringsdruk trotseer.

D 29 ASERBEIDJAN  Bid dat Gelowiges in die genade en kennis van Christus sal groei (2 Petrus 3:18).

V 30 TUNISIE Bid dat ongelowiges, veral jongmense, sal dors na die lewende water van Christus.

JULIE 2023

S 1 MAROKKO Bid vir'n nuwe generasie van Bybelse dissipels om kerke in die land te lei.

S 2 VIETNAM Bid dat owerhede sal stop om erkende gemeentes te vra om hulle aktiwiteite en leringe bekend te maak.
M 3 FILIPPYNE Bid dat Moslems in groot getalle na geloof in Christus sal keer.

D 4 KOEWEIT Bid vir Gelowiges wat gedwing word om hulle families te verlaat weens hulle Christelike geloof.
W 5 OESBEKISTAN  Loof die Here dat die kerk’n effense mate van toenemende vryheid kon sien.

D6 JEMEN Bid vir kreatiewe maniere om bedieningshulpbronne in die land in te kry.

v 7 TURKMENISTAN Bid dat Gelowiges 'n moedige getuienis sal handhaaf ten spyte van intimidasie.

S 8 VAE* Bid dat Emiratiese Gelowiges meer geleenthede sal hé om openlik te ontmoet, sonder vrees van teenstand.
S 9 BROENEI Loof God dat Christene ten spyte van regeringsvervolging gedoop word ten spyte van regeringsvervolging.
M 10 IRAN Bid dat diegene wat geheime Bybelstudies hou, nie deur owerhede ontdek sal word nie.

D 11 SIRIE Bid dat verslapte regeringsbeperkings‘n groot aantal nuwe Siriese Gelowiges tot gevolg sal hé.
W 12 MOSAMBIEK Bid vir die 16,000 ontwortelde Christene wat noodvoedselverligting hierdie jaar ontvang.

D 13 KAMEROEN Bid dat Gelowiges mekaar se laste sal dra as‘n getuie van Christus se liefde.

V 14 LAOS Bid dat families verlos sal word van aanbidding van valse geeste tot aanbidding van God.

S 15 ISRAEL Bid vir werke vir Etiopiese immigrante wat Jesus aangryp en diskriminasie trotseer.

